
Հայաստանի Հանրապետության հարկային օրենսգրքի 152-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. Սահմանել, որ եկամտային հարկով հարկման բազայի վերահաշ​վարկը կատարվում է՝
1) Հայաստանի Հանրապետության աշխատանքային օրենսգրքով, ինչպես նաև այլ օրենքներով սահմանված հիմքերով աշխատանքային պայմանագրերի լուծման դեպքերում` չաշխատած օրերի համար աշխատողներին վճարված արձակուրդային գումարները գանձելու նպատակով.
2) վարձու աշխատողի հղիության և ծննդաբերության արձակուրդն ընդհատվելու կամ ինքնուրույնաբար իրեն աշխատանքով ապահոված անձի գործունեությունը վերսկսելու դեպքերում՝ «Ժամանակավոր անաշխատունակության և մայրության նպաստների մասին» Հայաստանի Հանրապետության օրենքով սահմանված մայրության նպաստի ավել վճարված գումարի հետպահման նպատակով։ 

2. Սույն որոշումն ուժի մեջ է մտնում 2018 թվականի հունվարի 1-ից:
Հիմնավորում
«Եկամտային հարկով հարկման բազայի վերահաշ​վարկման առանձին դեպքերը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). 
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի հունվարի 19-ի թիվ 35-Ա որոշման: Նախագծի նպատակը ՀՀ Ազգային Ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հան​րա​պե​տու​թյան հարկային օրենսգրքով սահմանված պահանջներն ապա​​​​հովելն է:
2. Կարգավորման հարաբերությունների ներկա վիճակը և առկա խնդիրները.
2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 152-րդ հոդվածի 3-րդ մասի համաձայն, Հայաստանի Հանրապետության կառավարության սահմանած դեպքերում օրենսդրությամբ սահմանված կարգով եկամտային հարկով հարկման բազայի վերահաշվարկ կատարվելու դեպքերում հարկային գործակալները կատարում են հաշվարկվող և պահվող եկամտային հարկի վերահաշվարկ:
3. Նախագծի մշակման գործընթացում ներգրավված ինստիտուտները և անձինք. 
Նախագի​ծը մշակվել է ՀՀ ԿԱ պետական եկամուտների կոմիտեի կողմից: 
4. Իրավական ակտի կիրառման դեպքում ակնկալվող արդյունքը. 
Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է սահմանել ՀՀ աշխատանքային օրենսգրքով և «Ժամանակավոր անաշխատունակության և մայրության նպաստների մասին» Հայաստանի Հանրապետության օրենքով սահմանված նորմերի կատարման հետևանքով եկամտային հարկով հարկման բազայի վերահաշվարկման դեպքերը:
Տեղեկանք
«Եկամտային հարկով հարկման բազայի վերահաշ​վարկման առանձին դեպքերը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Եկամտային հարկով հարկման բազայի վերահաշ​վարկման առանձին դեպքերը սահմանելու մասին» ՀՀ կառավարության որոշման նախագծի ընդուն​​ման առն​չու​թյամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:
Տեղեկանք
 «Եկամտային հարկով հարկման բազայի վերահաշ​վարկման առանձին դեպքերը սահմանելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին

«Եկամտային հարկով հարկման բազայի վերահաշ​վարկման առանձին դեպքերը սահմանելու մասին» ՀՀ կառավարության որոշման նախագծի ընդունմամբ պետական եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:
ԱՄՓՈՓԱԹԵՐԹ

«Եկամտային հարկով հարկման բազայի վերահաշ​վարկման առանձին դեպքերը սահմանելու մասին» ՀՀ կառավարության որոշման նախագծի վերաբերյալ ներկայացված առաջարկությունների
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Կատարված

փոփոխությունները

	ՀՀ աշխատանքի և սոցիալական հարցերի նախարարություն

03.03.2017թ.

NԱԱ/ԱնԳ-1-5/2301-17
	«Եկամտային հարկով հարկման բազայի վերահաշ​վարկման առանձին դեպքերը սահմանելու մասին»  ՀՀ կառա​վա​րության որոշման նախագծի վերաբերյալ առաջար​կում եմ Նախագծի 1-ին կետը «Հայաս​տանի Հանրապետու​թյան աշ​խա​​տան​քային օրենսգրքով» բառերից հետո լրացնել «, ինչպես նաև այլ օրենքներով» բառերով:

Առաջարկում եմ նաև Նախագծով նախատեսել, որ եկամտային հարկով հարկման բազան վերահաշվարկելու հիմք կարող է հանդիսանալ նաև ՀՀ աշխատանքային օրենսգրքով սահմանված կարգով վարձու աշխատողին հատկացված հղիության և ծննդաբերության արձակուրդի ընդհատումը, երբ «Ժամանակավոր անաշխատու​նա​կության և մայրության նպաստների մասին» ՀՀ օրենքի 27-րդ հոդվածի 5-րդ մասի համաձայն ժամանակավոր անաշ​խա​տունակության և մայրու​թյան նպաստները վերա​հաշ​վարկվում են:
	Ընդունվել է, նախագծում կա​տար​վել են համապա​տասխան լրացումներ:



	ՀՀ ֆինանսների նախարարություն

13.03.2017թ.

N 01/2-4/4278-17
	Առաջարկում ենք նախա​գծի 1-ին կետի ա և բ ենթա​կե​տերից հանել` համապա​տաս​​խա​նաբար աշխատողի հետ օրենս​դրությամբ սահմա​նած կար​գով վերջնահաշվարկի կա​տար​​ման ժամանակ և Ժամա​նա​կավոր անաշխա​տո​ւ​նա​կու​թյան և մայրության նպաստ​​ների մասին Հայաս​տա​նի Հանրապե​տու​թյան օրենքով սահմանված մայրության նպաս​տի վերա​հաշ​վարկման ժամա​նակ բառերը, հաշվի առնելով այն, որ նշյալ բառերի առկա​յու​թյունը կարող է մեկնաբանվել այնպես, որ նախա​գծով սահ​ման​վում են ոչ միայն եկամտա​յին հարկի բազայի վերահաշ​վար​կման դեպ​​քերը, այլ նաև նախագծով առաջարկվող դեպ​քե​րում եկամ​տա​յին հարկի բա​զայի վերահաշ​վարկման պա​հը:
	Ընդունվել է, նշված բառերը նախագծից հանվել են:

	ՀՀ արդարադատության նախարարություն 09.02.2017թ.

N04/14/1801-17
	1. Նախագծի վերնագրում <դեպքերը> բառն անհրաժեշտ է փոխարինել <դեպքը> բառով՝ հաշվի առնելով այն հանգամանքը, որ նախագծով նախատեսվում է եկամտային հարկով հարկման բազայի վերահաշվարկման միայն մեկ դեպք:

2. Նախագծի 1-ին կետով նշվում է, որ եկամտային հարկով հարկման բազայի վերահաշվարկը կատարվում է հարկային մարմնի սահմանած կարգով: Մինչդեռ  ՀՀ Սահմանադրության 6-րդ հոդվածի 2-րդ մասի համաձայն «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Ուստի կառավարության որոշմամբ հարկային մարմինը վերահաշվարկման կարգ սահմանելու իրավասությամբ օժտվել չի կարող:
3. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	1. Ընդունելի է, սակայն հաշվի առնելով, որ նախագծի լրամշակ​ման արդյունքում նախա​տեսվել է եկամտային հարկով հարկման բազայի վերահաշվարկման ևս մեկ դեպք` գտնում ենք, որ փոփոխություն կատարելու անհրաժեշտություն չկա:
2. Ընդունվել է, նախագծից հանվել է «հարկային մարմնի կողմից սահմանած կարգով» արտահայտությունը:

3. Ընդունվել է,  նախագիծը համաձայնեցվել է ՀՀ ֆինանս​ների նախարարության հետ:

